
Еуразия экономикалық қоғамдастығына 
мүше мемлекеттердiң экспорттық бақылауының 
бiрыңғай тәртiбi туралы келiсiм туралы

      Еуразия экономикалық қоғамдастығының Мемлекетаралық Кеңесi (үкiметтер 
б а с ш ы л а р ы  д е ң г е й i н д е )  
       ш е ш т i :  



      1. Еуразия экономикалық қоғамдастығына мүше мемлекеттердiң экспорттық 
бақылауының бiрыңғай тәртiбi туралы келiсiмi қабылдансын (қосымша берiлген). 
      2. ЕурАзЭҚ-ына мүше мемлекеттердiң үкiметтерiнен осы Шешiмнiң 1-тармағында 
көрсетiлген Келiсiмнiң күшiне енуi үшiн қажеттi мемлекетiшiлiк рәсiмдердi жүргiзудi 
қамтамасыз ету және оның нәтижелерi туралы ЕурАзЭҚ-ы Интеграциялық Комитетiнiң
Хатшылығына хабарлау сұранылсын.
      ЕурАзЭҚ-ы Мемлекетаралық Кеңесiнiң мүшелерi:
       Б е л а р у с ь              Қ а з а қ с т а н                Қ ы р ғ ы з  
      Республикасынан      Республикасынан         Республикасынан
                    Р е с е й                   Т ә ж i к с т а н  
                    Федерациясынан         Республикасынан

  Еуразия экономикалық қоғамдастығына 
мүше мемлекеттердiң экспорттық бақылауының 
бiрыңғай тәртiбi туралы 
КЕЛIСIМ

      Бұдан әрi Тараптар деп аталатын Еуразия экономикалық қоғамдастығына (ЕурАзЭҚ
)  м ү ш е  м е м л е к е т т е р д i ң  ү к i м е т т е р i ,  
      2000 жылғы 10 қазандағы Еуразия экономикалық қоғамдастығын құру туралы  

, 1999 жылғы 20 ақпандағы Кеден одағы және Бiрыңғай экономикалық кеңiстік шартты 
туралы  және 1997 жылғы 22 қазандағы Кеден одағын қалыптастыру кезiндегi шартты 
тарифтiк емес реттеудiң бiрыңғай шаралары туралы  негiзге ала отырып, келiсiмдi 
      бiрыңғай экономикалық және кедендiк кеңiстiктiң тиiмдi жұмыс iстеуi үшiн 
қолайлы жағдайлар жасауға  ұмтыла отырып,  
      бiр-бiрiмен және үшіншi мемлекеттермен теңгерiлген, өзара тиiмдi сауда және 
ғылыми-техникалық байланыстарды дамытуға жәрдемдесудi ниет ете отырып, 
      жаппай қырып-жою қаруы мен оны зымырандық жеткiзу құралдарын таратпау 
қағидаттарына өздерiнiң адалдықтарын растай отырып, 
      өз мемлекеттерiнiң ұлттық мүдделер мен қауiпсiздігін қорғауды қамтамасыз етудiң 
қ а ж е т т i л і г і н  н е г i з г е  а л а  о т ы р ы п ,  
      төмендегiлер туралы келiстi:

  1-бап

      Тараптар өз мемлекеттерiнде жаппай қырып-жою қаруы мен зымырандық жеткізу 
құралдарын, өзге де қару-жарақтар мен әскери техника түрлерiн (бұдан әрi - 
экспорттық бақылауға жататын тауарлар мен технологиялар деп аталады) жасау 
кезiнде пайдаланылуы мүмкiн шикiзаттардың, материалдардың, жабдықтардың, 



технологиялар мен қызметтердiң жекелеген түрлерiне қатысты сыртқы экономикалық 
қызметті реттейтiн үйлестiрiлген нормалар мен ережелердiң жиынтығын және осы 
нормалар мен ережелердiң бiркелкi қолданылуын қамтитын экспорттық бақылаудың 
бiрыңғай тәртiбiн белгiлеудi қамтамасыз етедi.

  2-бап

      Тараптар осы Келiсiмге және өз мемлекеттерiнiң заңнамасына сәйкес олардың 
жаппай қырып-жою қаруы мен оны зымырандық жеткiзу құралдарын таратпау, 
сондай-ақ экспорттық бақылау саласындағы халықаралық шарттар бойынша өз 
мемлекеттерiнiң мүдделерi үшiн залалсыз экспорттық бақылаудың бiрыңғай тәртiбiн 
i с к е  а с ы р у д ы  қ а м т а м а с ы з  е т е д i .  
      Тараптар экспорттың бақылауды жүзеге асыруға уәкілеттi өз мемлекеттерiнiң 
органдары (бұдан әрi - Тараптардың уәкiлетті органдары деп аталады) айқындайды 
және бұл туралы басқа Тараптарды осы Келiсiмнiң депозитарийлерi арқылы хабардар 
етедi.

  3-бап

      Экспорттық бақылаудың халықаралық режимдерiн реттейтiн, халықаралық 
шарттардың талаптарына сәйкес келетiн, экспорттық бақылауға жататын тауарлар мен 
технологиялардың үлгiлiк тiзiмдерiн ЕурАзЭҚ-тың Интеграциялық Комитетi әзiрлейдi 
және оларды үкiмет басшылары деңгейiнде ЕурАзЭҚ-тың Мемлекетаралық Кеңесi 
б е к i т е д i .  
      Тараптар лицензиялау немесе мемлекеттiк реттеудiң өзге де нысанын, сондай-ақ 
ЕурАзЭҚ-қа мүше мемлекеттердiң аумағынан тысқары шығарылатын тауарлар мен 
технологияларды кедендiк бақылау мен кедендiк ресiмдеудi көздейтiн үлгілiк 
тiзiмдерге енгiзiлген тауарлар мен технологиялармен сыртқы экономикалық 
операцияларды жүзеге асырудың рұқсат ету тәртiбiн белгiлеудi қамтамасыз етедi.

  4-бап

      Тараптар сыртқы экономикалық қызметтiң қатысушыларының осы тауарлар мен 
технологиялар жаппай қырып-жою қаруы мен оның зымырандық жеткiзу құралдарын 
жасау кезінде қолданылуы мүмкін деп болжам жасауға негiздерi болса, не осы туралы 
тараптардың уәкілетті органдары немесе өз мемлекеттерiнiң өзге де құзыреттi 
органдары ақпарат берсе, үлгiлiк тізiмдерге енгiзiлген тауарлар және технологиялармен
сыртқы экономикалық операциялары жүзеге асыруға рұқсат ету тәртiбiн белгілеудi 
қамтамасыз етедi.



  5-бап

      Тараптар ұлттық қауiпсiздiктi қамтамасыз ету мақсатында осы Келiсiмнiң 3 және 4-
баптарында көрсетiлмеген тауарлар мен технологиялардың сыртқы экономикалық 
операцияларын жүзеге асыруға рұқсат ету тәртiбiн енгiзуi мүмкiн. 
      Осы ретте, осындай шектеу шараларын енгiзу туралы шешiм қабылдаған Тарап осы 
Келiсiмнiң депозитарийлерi арқылы басқа да Тараптарға осы туралы ақпарат бередi.

  6-бап

      Экспорттық бақылауға жататын (әкетуге рұқсат берілген), тауарлар мен 
технологияларды әкетумен байланысты сыртқы экономикалық операцияларын жүзеге 
асыруға рұқсаттарды мемлекеттiң аумағы олар үшiн осы мемлекеттің заңнамасымен 
белгiленген тәртiптi тұрақты орналасқан жер (тұрғылықты жер) болып табылатын 
Тараптың уәкiлеттi органы сыртқы экономикалық қызметтің қатысушысы бередi. 
      Экспорттық бақылауға жататын тауарлар мен технологияларды ЕурАзЭҚ-қа мүше 
мемлекеттердiң аумағынан тысқары әкетумен байланысты сыртқы экономикалық 
операцияларды жүзеге асыруға рұқсат беру туралы өтiнiмге осындай аумағынан 
әкетудi жүзеге асыру болжанатын ЕурАзЭҚ-қа мүше мемлекеттi көрсете отырып, 
экспорттық бақылауға жататын тауарлар мен технологиялардың шығу елiн 
куәландыратын  құжаттар  қоса  бер iлед i .  
      Басқа Тарап мемлекетi аумағынан жүзеге асырылатын экспорттық бақылауға 
жататын тауарлар мен технологияларды ЕурАзЭҚ-қа мүше мемлекеттердiң аумағынан 
тысқары шығаруға рұқсат берген кез келген Тараптың уәкiлеттi органы осындай 
рұқсаттың берiлгенi туралы сол Тараптың уәкiлеттi мемлекеттiк органын хабардар 
е т е д i .  
      Тараптар шығу елi басқа Тарап мемлекетi болып табылатын экспорттық бақылауға 
жататын тауарлар мен технологияларды ЕурАзЭҚ-қа мүше мемлекеттердiң аумағынан 
тысқары шығаруға рұқсатты осы Тараптың уәкілеттi мемлекеттік органының жазбаша 
р ұ қ с а т ы н с ы з  б е р м е й д i .  
      Экспорттық бақылауға жататын тауарлар мен технологияларды шығу елi Тәуелсiз 
Мемлекеттер Достастығы шеңберiнде қабылдаған тауарлардың шығу елiн айқындау 
ережелерiне сәйкес айқындалатын болады.

  7-бап

      Экспорттық бақылауға жататын тауарлар мен технологияларды ЕурАзЭҚ-қа мүше 
мемлекеттердiң аумағынан тысқары шығаруға рұқсат беру туралы шешiмдердi 
қабылдау кезiнде Тараптардың уәкiлеттi органдары мыналарды: 
      жаппай қырып-жою қаруын және оны зымырандық жеткiзу құралдарын таратпау, 



сондай-ақ экспорттық бақылау саласындағы өз мемлекеттерiнiң халықаралық 
м i н д е т т е м е л е р i н ;  
      ұ л т т ы қ  қ а у i п с i з д i к  м ү д д е л е р i н ;  
      көрсетілген тауарлар мен технологияларды пайдалану мақсатын; 
      жаппай қырып-жою қаруын және оны зымырандық жеткiзу құралдарын тарату 
қ а у п і м е н  б а й л а н ы с т ы  т ә у е к е л д е р д i ;  
      өз мемлекеттердiң заңнамаларында көзделген өзге де факторларды есепке алады.

  8-бап

      Экспорттық бақылауға жататын тауарлар және технологиялармен сыртқы 
экономикалық операцияларды жүзеге асыру үшiн бақылау тәртiбiнiң жалпы 
талаптарын және олардың әкелуге берiлген рұқсаттың бiрыңғайландырылған нысанын 
ЕурАзЭҚ-тың Интеграциялық Комитетi осы Келiсiм күшіне енген күннен бастап 1 жыл
ішінде Тараптардың ұсыныстары негізiнде әзiрлейдi және оны үкiмет басшылары 
деңгейiнде ЕурАзЭҚ-тың Мемлекетаралық Кеңесi бекiтедi. 
      Тараптар өз мемлекеттерiнің заңнамаларын Экспорттық бақылауға жататын 
тауарлар мен технологиялармен сыртқы экономикалық операцияларды жүзеге асыру 
үшiн бақылау тәртiбiнiң жалпы талаптарына сәйкестендiрудi және оларды әкелуге 
берiлген бiрыңғайландырылған нысанын енгiзудi олар бекiтілген күннен бастап алты 
ай iшiнде қамтамасыз етедi.

  9-бап

      Кез келген Тараптың уәкiлеттi органы әкетуге берген рұқсат ЕурАзЭҚ-қа мүше 
барлық мемлекеттердiң аумағында қолданыста болады. 
      Тараптар осы Келiсiмнiң депозитарийлерi арқылы әкетуге рұқсатқа қол қоюға 
лауазымдық тұлғалардың тiзiмдерiмен, сондай-aқ мұндай құжаттар куәландырылатын 
қолдардың және мөрлер бедерлерiнiң үлгiлерiмен алмасады.

  10-бап

      Тараптардың әрқайсысының уәкiлетті органы өз мемлекетiнiң ұлттық заңнамасында
көзделген негізде экспорттық бақылауға жататын тауарлар және технологияларды 
әкетуге рұқсат беруден бас тартуға, сондай-ақ оларға берiлген рұқсаттарды жоюға, 
тоқтата  тұруға  немесе  өзгертуге  құқылы.  
      Тараптардың әрқайсысының аумағында жүзеге асыру болжанған экспорттық 
бақылауға жататын тауарлар мен технологияларды ЕурАзЭҚ-қа мүше мемлекеттердiң 
аумағынан тысқара шығаруға берiлген рұқсаттарды жою, сондай-ақ мұндай 
рұқсаттардың әрекет ету шарттарын тоқтату немесе өзгерту туралы шешiм қабылдаған 



әрбiр Тараптың уәкілеттi oрганы сол басқа Тараптың уәкiлеттi органын бұл жөнiнде 
хабардар етедi.

  11-бап

      ЕурАзЭҚ-қа мүше мемлекеттердiң аумағынан әкетiлетiн экспорттық бақылауға 
жататын тауарлар және технологияларды кедендiк ресiмдеу және кедендiк бақылау 
ЕурАзЭҚ-қа мүше мемлекеттердің Кеден iсi туралы заңнамасына сәйкес жүзеге 
асырылады. Осы орайда мұндай тауарлар мен технологияларға кедендiк ресiмдеу үшiн 
қажеттi шарт кез келген Тараптың уәкілеттi органы әкетуге берген рұқсат болып 
т а б ы л а д ы .  
      Кедендік ресiмдеудi жүргiзу кезінде сыртқы экономикалық қызметтің қатысушысы 
әкетуге рұқсаттың кедендiк ресiмдеу жүзеге асырылатын ЕурАзЭҚ-қа мүше 
мемлекеттің мемлекеттiк тіліндегi куәландырылған аудармасы ұсынады.

  12-бап

      Тараптардың әрқайсысының уәкілеттi органы әкетуге рұқсатты ресiмдеу кезiнде 
осы Келiсiмнiң 6-бабында көзделген шарттар орындамаса немесе 7-бабында 
көрсетiлген факторлар толық көлемде есепке алынбаған болса экспорттық бақылауға 
жататын тауарлар мен технологияларды өз мемлекетiнiң аумағынан ЕурАзЭҚ-қа мүше 
елдердің аумағынан тысқары шығаруын тоқтата тұруға құқылы. Бұл жағдайда рұқсат 
берген Тараптың уәкілеттi органымен ол осы Келiсiмнiң 10-бабына сәйкес шаралар 
қабылдауы үшiн консультация жүргiзiлуi тиiс.  
      Егер әкетуге рұқсат берген Тараптың уәкiлетттi органы күшiне қалдырса 
экспорттық бақылауға жататын тауарлар мен технологияларды ЕурАзЭҚ-қа мүше 
елдердiң аумағынан тысқары шығару Тараптың уәкiлеттi органы әкету жүзеге 
асырылатын мемлекет аумағында осы баптың үшiншi бөлiмiнде көзделген әрекеттердi 
қабылдау құқығын пайдаланған жағдайларда өзге жүзеге асырылады. 
      Кез келген Тараптың уәкiлеттi органы егер, мұндай әкету ұлттық мүдделерге зиян 
келтiруi мүмкiн болса, не жаппай қырып-жою қаруы мен оны жеткiзудiң зымырандық 
құралдарын таратпай, сондай-ақ экспорттық бақылау саласындағы халықаралық 
мiндеттемелерге қайшы болса, келесi Тараптың уәкiлетті органы әкетуге берген 
рұқсаттың тиiсiнше ресiмделгенiнен қарамастан экспорттық бақылауға жататын 
тауарлар мен технологияларды әкетуге кедергі жасасуға құқылы. Осы орайда 
экспорттық бақылауға жататын тиiстi тауарлар мен технологиялар оларды әкетуге 
жүзеге асыруды жоспарлаған сыртқы экономикалық қызмет қатысушысының 
қарамағында қалады, ал әкетуге рұқсат берген Тараптың уәкілеттi органына 
қабылдаған әрекеттер туралы дереу хабарлануы тиiс.



  13-бап

      Экспорттық бақылауға жататын тауарлар мен технологиялар ЕурАзЭҚ-қа мүше 
мемлекеттің аумағынан ЕурАзЭҚ-қа мүше екiншi мемлекеттiң аумағына еркiн 
қ о з ғ а л а д ы .  
      Экспорттық бақылауға жататын кейбiр тауарлар мен технологияларға қатысты 
кез-келген Тарап өздерінің ұлттық заңнамаларына сәйкес өзiнiң мемлекетiнiң 
аумағынан ЕурАзЭҚ-қа мүше басқа мемлекеттерiнiң аумағынан өтуге шектеулердi 
м ы н а д а й :  
      бұл халықаралық шарттар мен жаппай қырып-жою қаруымен олардың жеткізудiң 
зымырандық құралдарын таратпай және экспорттық бақылау саласында немесе 
мемлекеттің ұлттық қауіпсiздігін қамтамасыз ету мақсатында халықаралық 
шарттардың мiндеттемелерiн орындау үшiн қажет; 
      олардың соңғы баратын жерi ЕурАзЭҚ-қа мүше мемлекеттер аумағынан тысқары 
орналасқаны белгiлі болған жағдайда енгiзедi.  
      Осы бапқа сәйкес шектеулердi енгiзетiн шешiмдi қабылдаған Тарап осы Келiсiмнiң 
дипозитарийлерi арқылы бұл туралы басқа да Тараптарды хабардар етуi тиiс.

  14-бап

      Тараптар осы Келiсiмнен туындайтын мiндеттемелердi орындауды қамтамасыз 
е т е т i н  т и i с т і  ш а р а л а р  қ а б ы л д а й д ы .  
      Осы мақсатта әрбiр Тарап өз уәкiлеттi органдарына тиістi уәкiлдiк бередi, сондай-ақ
экспорттық бақылау саласындағы өз мемлекетiнiң нақты заң бұзушылық түрлерiне 
жауапкершілік белгiлеу үшiн қажеттi әрекеттер қабылдайды. 
      Тараптар экспорттық бақылау саласындағы өз мемлекеттерiнiң заң 
бұзушылықтарын айқындай және жолын кесуге ынтымақтасады және бiр-бiрiне 
жәрдем көрсетедi.

  15-бап

      Тараптар экспорттық бақылау саласында ақпараттар алмасу мақсатында 
сарапшылар деңгейiнде, оның iшiнде осы Келiсiмдi орындау үшiн қабылданған ұлттық 
нормативтiк құқықтық кесiмдер туралы ұдайы консультациялар жүргiзедi.

  16-бап

      Әрбiр Тарап ЕурАзЭҚ-қа мүше мемлекеттер аумағынан тысқары шығарылатын 
экспорттық бақылауға жататын тауарлар мен технологияларды әкету туралы 
ақпараттың құпиялығын қамтамасыз етедi. Мұндай ақпаратты тек қана экспорттық 



бақылауды жүзеге асыру мақсатында Тараптар қолданады және экспорттық 
бақылаудың халықаралық тәртiбi қызметiн реттейтiн шарттар мен уағдаласушылықта 
көзделген жағдайда ғана осы Келiсiмге қатысушы емес мемлекеттерге берілетiн болады
. 
      Қандай да бiр Тараптың оған осы Келiсiмнiң шеңберiнде берiлген ақпараттарды 
үшіншi Тарапқа беруi мұндай ақпарат берген Тараптың Келiсiмi бойынша ғана жүзеге 
асырылады.

  17-бап

      Осы Келiсiмге жекелеген хаттамалармен ресiмделетiн, осы Келiсiмнiң 21-бабына 
сәйкес күшiне енетiн Тараптардың өзара уағдаластығы бойынша өзгерiстер мен 
толықтырулар енгізiлуi мүмкiн.

  18-бап

      Осы Келiсiмдi түсiндiруге және/немесе қолдануға байланысты даулар мүдделi 
Тараптардың консультациялар мен келiссөздер жүргiзуi жолымен шешiледi.

  19-бап

      Осы Келiсiмнiң қолданылуы қару-жараққа әскери техникаға, сондай-ақ әскери 
мақсаттағы өзге де өнiмдерге қатысты Тараптың сыртқы экономикалық қызметiнде 
қолданылмайды.

  20-бап

      Кез келген Тарап одан шыққанға дейiн ниетi туралы алты айдан кешіктiрмей 
депозитарийге жазбаша хабарлама жiбере отырып, осы Келiсiмнен шыға алады. Осы 
Келiсiмнiң депозитарийi ЕурАзЭҚ-тың Интеграциялық комитетi болып табылады.

  21-бап

      Осы Келiсiм ЕурАзЭқ-тың бiрыңғай кедендiк аумағын құру туралы халықаралық 
шарт күшiне енген күнiнен бастап күшiне енетін осы Келiсімнің 9-бабының бiрiншi 
бөлiгінен, 10-бабының, 11-13-баптарының екiншi бөлiгінен басқа, оның күшiне енуiне 
қажеттi мемлекетішілiк рәсiмдердi Тараптардың орындағандығы туралы депозитарий 
бесiншi хабарды алған күнiнен бастап күшiне енедi.
      2003 жылғы 23 қазанда орыс тілінде бiр түпнұсқа данада жасалды. Түпнұсқалық 
данасы, осы Келiсiмге қол қойған әрбiр Тарапқа оның көшiрмесiн жiберетін ЕурАзЭҚ 
Интеграциялық комитетiнде сақталады.

